ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՄԱՐՏԻ 19-Ի N 596-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆԻՑ ԵՎ ԵՐԵՎԱՆԻ ՔԱՂԱՔԱՊԵՏԱՐԱՆԻՑ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ 

	1. ՀՀ արդարադատության նախարարություն
	17.12.2024 թ.

	
	N //51212-2024

	Հայաստանի Հանրապետության կառավարության 2015 թվականի մարտի 19-ի N 596-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը՝ 
1․ «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթներով, որոնց համաձայն՝ նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները։
Նախագծի 1-ին կետի 5-րդ ենթակետում նախատեսվող կարգավորումների կապակցությամբ հարկ ենք համարում նշել, որ Որոշման Հավելված N4-ի Ցանկ N1-ի 7-րդ կետի 12-րդ ենթակետում արդեն իսկ սպառիչ կերպով թվարկված են նաև կապի ոլորտում իրականացվող այն աշխատանքների ցանկը, որոնք հանդիսանում են ընթացիկ նորոգման և ներքին հարդարման աշխատանքներ, ուստի դրանք կրկին անգամ թվարկելը առանձին ենթակետի տեսքով, այն էլ կրկնելով նույն կարգավորումները,  խնդրահարույց է։ Միաժամանակ տվյալ պարագայում հստակեցման կարիք ունի այն հարցը, թե արդյոք հեռահաղորդակցության ոլորտը ըստ էության ներառվում է կապի ոլորտում, թե՝ ոչ, եթե այո, ապա պարզ չէ, թե ինչ նպատակով է կատարվում նման լրացումը։ Միաժամանակ նույն ենթակետի «ե» պարբերության մասով անհրաժեշտ է հստակեցնել նաև, թե ինչ ծավալի վնասված մալուխների փոխարինման մասին է խոսքը։  
Ուստի հիմք ընդունելով վերոգրյալը՝ անհրաժեշտ է ամբողջությամբ վերանայել Նախագծի վերոնշյալ կարգավորումները։
	Չի ընդունվել
Հարկ է նշել, որ էլեկտրամատակարարման ցանցերն առանձնացվել են կապի համակարգից՝ հաշվի առնելով մատակարար/մասնագիտական կազմակերպության կարծիքը: Միաժամանակ՝ հարկ է նաև նշել, որ էլեկտրամատակարարման համակարգի մասով թվարկվող/առաջարկվող միջոցառումները <ա.> կետից մինչև <ժբ.> կետն են, իսկ կապի համակարգերի համար նախատեսվել են   <ա.> կետից մինչև <զ.> կետը՝ ուստի ակնհայտ է, որ դրանք ամբողջապես չեն կրկնվում: Ինչը վերաբերում է այսպես կոչված  <կրկնվող> միջոցառումներին՝ որոնց ընդհանուր նկարագրությունը/եզրույթը թեև նույնն է, ապա հարկ է նշել, որ վերջիններս բովանդակությամբ կարող են տարբերվել և ամենևին չնմանվել ինժեներական հաղորդակցուղիների տաբեր համակարգերի նույնանուն աշխատանքներին: Լրացման նպատակը հենց նույնանուն միջոցառումների, սակայն տարբեր համակարգերի տարանջատումն է և դրանց հստակեցումը՝ ինչի մասին է վկայում նաև միջոցառումների քանակի տարբերությունը: Հարկ է նաև նշել, որ ըստ անհրաժեշտության տվյալ հաղորդակցուղիների Մատակարարների կողմից կարող են ներկայացվել լրացուցիչ առաջարկներ ցանկերը տարբեր բնույթի աշխատանքներով լրացնելու համար, որոնք նույն ցանկում չպետք է ընդգրկվեն: 
Պարզաբանում՝
Հեռահաղորդակցության ոլորտը հանդիսանում է կապի համակարգի մի մաս: Կապի համակարգը կամ հեռահաղորդակցությունը՝ էլեկտրական ազդանշանների միջոցով ինֆորմացիայի հաղորդման էլեկտրոնային սարքերի համալիր է ։ 
Հաղորդակցուղի՝ коммуникация (պոլիտեխնիկական բառարան)
Առաջարկվում է դիտարկել նաև <Էլեկտրոնային հաղորդակցության մասին> Օրենքը

	2. Նախագծի 1-ին կետի 8-րդ ենթակետը նախատեսվում է Որոշման Հավելված N4-ի  Ցանկ N2-ից հետո լրացնել նոր Ցանկ N2.1-ը՝ «ՄԻՋԻՆԻՑ ԲԱՐՁՐ ՌԻՍԿԱՅՆՈՒԹՅԱՆ ԱՍՏԻՃԱՆԻ (III ԿԱՏԵԳՈՐԻԱՅԻ) ԴԱՍԱԿԱՐԳՈՒՄ ՈՒՆԵՑՈՂ ՕԲՅԵԿՏՆԵՐԻ» վերնագրով։
Այս կապակցությամբ հարկ է նկատի ունենալ, որ Որոշման Հավելված N 1-ի 27-րդ կետի 3-րդ ենթակետում հստակ սահմանված է, որ միջինից բարձր ռիսկայնության աստիճանի (III կատեգորիայի) օբյեկտների թվին են դասվում II և IV կատեգորիաների ռիսկայնության օբյեկտների միջակայքում բնութագրող ցուցանիշներ ունեցող օբյեկտները, որոնց նախագծային փաստաթղթերը ենթակա են պարզ փորձաքննության, ուստի անհիմն կրկնություններից խուսափելու նպատակով Նախագծի վերոնշյալ կարգավորումները և որոշման վերոնշյալ կարգավորումները անհրաժեշտ է համապատասխանեցնել միմյանց։
	Ընդունվել է մասնակի
Կատարվել է համապատասխան փոփոխություն:
Հարկ է նշել, որ միջինից բարձր ռիսկայնության աստիճանի օբյեկտները դասակարգվում են որպես III կատեգորիայի օբյեկտներ՝ և վերջիններիս վերնագրում տեղին չէ նշելը, որ դրանք դիտարկվում են II և III կատեգորիաների միջակայքում, ուստի վերնագրում փոփոխություն չի կատարվել, սակայն Ցան N2.1 –ի դրույթներում կատարվել է լրացում և մասնակի տեղափոխություն՝ Որոշման Հավելված N 1-ի 27-րդ կետի 3-րդ ենթակետի հետ այն համադրելի դարձնելու համար:

	3․ Նախագծի 1-ին կետի 12-րդ  ենթակետի «ե» պարբերությունը անհրաժեշտ է վերանայել, քանի որ Հայաստանի Հանրապետության կառավարության 2015 թվականի մարտի 19-ի N 596-Ն որոշման 5-րդ հավելվածի N 3-1 ձևի 3-րդ կետում՝  «կողմից» բառից հետո առկա է նաև «(գլխավոր կապալառուի անվանումը)» բառերը, ինչը նույնպես ունի վերանայման կարիք՝ Նախագծի նշված կետով նախատեսվող կարգավորումների համատեքստում։
Համանման խնդիրներ է առկա նաև Նախագծի 1-ին կետի 12-րդ  ենթակետի «զ», «ը», «թ» և «ժ» պարբերություններում։
	Չի ընդունվել
Հարկ է նշել, որ «(գլխավոր կապալառուի անվանումը)» բառերը նախորդում են «կողմից» բառին և վերանայման ենթակա չեն, քանի որ ներկայացված լրացումը այլընտրանքային է՝ <(միջին ռիսկայնության աստիճանի (II կատեգորիայի) դասակարգում ունեցող օբյեկտների համար՝ ՀՀ կառավարության 2023 թվականի սեպտեմբերի 22-ի N 1615-Ն որոշմամբ հաստատված ցանկի 3-րդ գլխով սահմանված դեպքերում,  գլխավոր կապալառուի անվանումը կարող է չլրացվել)>, այսինքն կարող է և լրացվել:

	4․ Նախագծի 2-րդ կետի համաձայն՝ Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
Այս կապակցությամբ հարկ ենք համարում նշել, որ Նախագծի 1-ին կետի 13-րդ  ենթակետով նախատեսվում է փոփոխություններ կատարել մի շարք ձևերում, որոնց լրացման գործընթացը որոշ դեպքերում պահանջում է բավականին երկար ժամանակ օրինակ՝ ավարտված շինարարական օբյեկտը շահագործման ընդունող հանձնաժողովի ակտի պարագայում, քանի որ որոշ դեպքերում, դրանք կնքում և ստորագրում են բազմաթիվ պետական մարմիններ և մասնավոր ընկերություններ, ուստի տվյալ պարագայում անհրաժեշտ է նախատեսել այնպիսի անցումային դրույթներ, որ Նախագծի ուժի մեջ մտնելուց հետո, մինչև դրա ուժի մեջ մտնելը որոշակի ստորագրություններ և կնիքներ հավաքած կառուցապատողը, ով տվյալ փաստաթուղթը դեռևս չի ներկայացրել համապատասխան պետական մարմին, ստիպված չլինի տվյալ ձևի այն էլ ձևական պահանջների փոփոխության պարագայում, նույն ստորագրությունները և կնիքները արդեն նոր ձևի վրա դնելու նպատակավ կրկին դիմել նույն պետական մարմիններ և ընկերություններ և նույն գործընթացը անցնի երկու անգամ։
Ուստի հիմք ընդունելով վերոգրյալը և ղեկավարվելով «Նորմատիվ իրավական ակտերի մասին» օրենքի 13-րդ հոդվածի 4-րդ մասի դրույթներով, որոնց համաձայն՝ 
«4. Նորմատիվ իրավական ակտն ունենում է անցումային դրույթներ, եթե`
1) նորմատիվ իրավական ակտը լրիվ գործողության մեջ դնելու համար պահանջվում են ժամկետներ կամ որոշակի պայմաններ, կամ
2) որոշակի ժամկետների (սահմանափակ ժամանակահատվածի) կամ նորմատիվ իրավական ակտի հիմնական մասով սահմանված պայմանների համար անհրաժեշտ է սահմանել իրավական ակտի հիմնական մասով սահմանված նորմերից տարբերվող այլ նորմեր, կամ
3) նորմատիվ իրավական ակտի հիմնական մասով սահմանված նորմերի ուժի մեջ մտնելուց հետո անհրաժեշտ է սահմանել ըստ որոշակի անձանց շրջանակի կամ տարածքի` ակտի հիմնական մասով սահմանված նորմերի գործողության համար այլ նորմեր», անհրաժեշտ է վերանայել Նախագծի ուժի մեջ մտնելու դրույթները։
	Ընդունվել է
Կատարվել է համապատասխան լրացում

